
'n VERSOEK VAN DIE AFLOSKOSTER 

 

 

Welkom in hierdie ruimte waar God sélf jou 
innooi en begelei om meer bewustelik te 
leef. Dié maand fokus ons - op reis met ons 
sintuie - op die geskenk om te kan _proe_.  
Volgens die Ierse skrywer John O’Donohue 
is die smaaksintuig besonder subƟel en 
kompleks. Onder andere omdat ons met 
ons tonge proe én praat. Dalk lê die geheim 
juis by die verband tussen die twee… 
Dink aan een of meer etes wat jy onlangs 
geniet het, en aan wat vir jou spesiaal was 
daarvan. Dink ook aan jou gunsteling smake 
en geure. WaƩer herinneringe roep dit by 
jou op? En wonder gerus oor hoe jou lewe 
sonder smaakorgane sou wees… Smaak is 
een van daardie sensasies wat in ons mo-
derne wêreld maklik onderskat word. Baie 
van ons funksioneer onder soveel druk dat 
ons nie onsself die tyd en geduld gun om 
rusƟg (aan tafel) te sit en die kos wat ons 
eet te proe of die geskenk én die Bron van 
lewe bewustelik te vier nie. In ons haas-
Ɵgheid herken ons nie God se teenwoor-
digheid as gasheer én eregas nie. Sien ons 
ook nie mekaar om die tafel - óf hulle wat 
honger ly - werklik ráák nie. Die hartseer 
van kitskos is dat dit dikwels sy natuurlike 
smaak en geur verloor het. Dat dit ons nie 
meer aan die eenvoud én misterie van lewe 
herinner nie. Helaas ook so met woorde. 
Baie van ons taal het kitstaal sonder smaak 
geword, sonder nuanse of verbeelding. 
Daarom maak dit sin om bewustelik voor 
en/of ná ete sƟl te word en  

Die Rooi Hennetjie 

 

 

ruimte te skep vir erkenning van die wonder 
van voeding. En toe te laat dat wat ons proe ons 
aan 'n dieper honger en dors herinner. Ons soos 
'n wildsbok na die waterstrome van God se 
teenwoordigheid laat smag (Ps 42:2-3). Of soos 
pasgebore babas na die suiwer melk van die  
woord, noudat ons die goedheid van die Here 
gesmaak het (1 Pt 2:2-3).  Liewe BeloŌebos-
vriendin, mag die “gewone” ritme van etenstye 
jou dié maand met ‘n dieper bewussyn verras!  
Professor Elna Mouton het toestemming gegee 
dat ons hierdie boodskap in ons bulleƟn deel. 

KATTEBAKVERKOPE:  Op Saterdag, 25 
Julie, hou ons weer 'n car boot sale (vanaf 
08h00, op die parkeerterrein by Struisbaai-
kerk). ALLE items is welkom, van klere, bed-
degoed, tot kombuisware.  Jy is welkom om vir 
jou eie sak te verkoop. Jy betaal R50 vir 'n 
staanplek en dit gaan vir Diens van BarmharƟg-
heid. Kontak Marietjie Hansen by 08440 9472. 


